HIZKUNTZA KOMUNIKAZIOA: EUSKARA DBH 2. maila

IDAZMENAREN
EBALUAZIOA

TESTUAK ZUZENTZEKO
IRIZPIDEAK

2013ko Ebaluazio Diagnostikoa
Hizkuntza-komunikaziorako konpetentzia

EUSKARA
Bigarren Hezkuntzako 2.maila

ISEI*IVEI

&3t ® -
IRAKAS-SISTEMA EBALUATU EUSKO JAURLARITZA v . GOBIERNO VASCO
ETA IKERTZEKO ERAKUNDEA 1
INSTITUTO VASCO DE EVALUACION e
HEZKUNTZA, HIZKUNTZA POLITIKA DEPARTAMENTO DE EDUCACION,
E INVESTIGACION EDUCATIVA ETA KULTURA SAILA POLITICA LINGUISTICA Y CULTURA



HIZKUNTZA KOMUNIKAZIOA: EUSKARA DBH 2. maila

IDAZMENA ZUZENTZEKO IRIZPIDEAK

Ebaluazio-irizpideen azalpena

Hizkuntza idatzia ebaluatzeko irizpideak hiru bloketan antolatu dira:

Komunikazio-egoerara egokitzea (Gaitasun Soziolinguistikoa)
Koherentzia eta kohesioa (Gaitasun Diskurtsiboa)
Morfosintaxia, lexikoa eta ortografia (Gaitasun Linguistikoa)

1. Komunikazio-egoerara egokitzea. Gaitasun Soziolinguistikoa.

Egokitasuna propietatearen bidez testua komunikazio-egoerarekin eta
testuinguruarekin lotzen da. Hala, testuak komunikazio-egoeraren parametroak
islatzen ditu: solaskideen jarrera, komunikazio-asmoa, ekoizpen- eta harrera-
kanala... eta horiek testuari dagokion hizkuntza-erregistroaren ezaugarriak
markatzen dituzte. Halaber, testua komunikazio-egoerak eskatutako gaiari
lotzen zaio.

Hauek dira egokitasunarekin zerikusia duten adierazleak:

- Helburua. Ea atazan proposatutakoa errespetatzen den ala ez: deskribatzea,
kontatzea, azaltzea, argudiatzea.... eta ea item-eko agindua betetzen den
(narrazioa idatzi, albistea, gutuna...).

- Gaiarekiko lotura. Ea informazioa esanguratsua den emandako komunikazio
egoerari erreparaturik eta ea ikasleek ekoitzi behar duten testu-generorako
egokia den. Ea proposatutako komunikazio-egoera kontuan izanik,
informazioaren kantitatea nahikoa den eta kalitateari begira esanguratsua den.

-Hizkuntza-erregistroa. Ea erabilitako hizkuntza-barietatea (formala, ez-
formala...) ondo egokitzen zaion proposatutako hizkuntza atazari.

-Testu-generoari dagozkion beste zenbait adierazle: objektibotasuna/
subjektibotasuna, igorlearen eta hartzailearen agerpena testuan, aditz
pertsonari eustea... (ezaugarri hauek balioetsiko dira beti ere eskatutako
testuan esanguratsuak badira).

2. Koherentzia eta kohesioa. Gaitasun diskurtsiboa.

Koherentzia propietatearen bidez testua, oro har, zentzu-unitate gisa
antolatzen da. Informazioaren aukeraketan eta horren antolaketan egitura jakin
bat ikusten da. Kohesioa propietateak biltzen ditu testuko informazioaren
arteko loturak ahalbidetzen dituzten hizkuntza-mekanismoak. Mekanismo
horiek, batez ere, bi motakoak dira: morfosintaktikoak eta lexikoak.

Hauek dira koherentziarekin eta kohesioarekin lotutako adierazleak:

-Informazioaren garapena eta koherentzia. Ea informazioa modu
esanguratsuan aukeratzen den, eta ea ez dagoen kontraesanik, alferrikako
errepikapenik, betelanik... eta ideiak eta datuak modu logikoan garatzen
diren.

-Testu-egitura. Ea eskatutako testuaren egitura errespetatzen den:
narrazioa, deskripzioa...

-Kohesio-mekanismoak. Ea testuko atalak ongi lotzen diren, testu lokailu
eta antolatzaile egokien bidez, erreferentea galdu gabe, gaiaren garapena
bermatuz.

3. Morfosintaxia, lexikoa eta ortografia.Gaitasun Linguistikoa.

Gaitasun Linguistikoa propietatearen bidez testua arau gramatikaletara
egokitzen da. Arau morfosintaktikoen eta ortografikoen erabilera zuzena eta
lexiko egokiaren erabilera dira irizpidea nagusiak.

Hauek dira adierazleak:

-Morfosintaxia. Ea egitura morfosintaktiko zuzenak eta askotarikoak
erabiltzen diren.

-Lexikoa. Ea eskatutako gaiari ondo egokitzen zaion lexikoa erabiltzen den.

-Ortografia. Ea hizkuntzaren oinarrizko ortografia arauak errespetatzen
diren.

AZALPENEZKO TESTUA

Koaderno honetan bi testu idatzi behar dituzu: lehendabizikoa luzea izango da
eta bigarrena laburragoa. Mesedez, jarraibideak arretaz irakurri.

45 minutu izango dituzu proba osoa egiteko.

Kontuan eduki:
e |IDATZI BAINO LEHEN erabaki zer idatziko duzun eta nola antolatuko
dituzun ideiak.
e |[DAZTEN DUZUN BITARTEAN zaindu idazkera, testuaren txukuntasuna
eta ortografia.
e AMAITUTAKOAN berrikusi testua.

GAZTEEN ARTEKO HARREMANAK ETA SARE SOZIALAK

Datuek diotenez, gazteen artean %50 baino gehiago egunero sartzen dira sare
sozialetan (Facebook, Tuenti, Twitter...), eta horien bitartez jartzen dira
harremanetan beste pertsona askorekin; hori al da zure egoera? Izan ala ez
izan, idatzi azalpenezko testu bat ikastetxeko aldizkarirako esplikatuz zein den
sare sozialen eragina gaur egungo gazteen arteko harremanetan. Jarraian
agertzen diren galderak eta irudiak zure lana egiten laguntzeko dira, nahi
baduzu erabil ditzakezu.

e Zeintzuk dira sare erabilienak?

e Zergatik dira sare sozialak hain erakargarriak L AAA
gazteentzat? ‘ LAALA 'y

e Zeintzuk izan litezke sare sozialen arriskuak? \k b‘;:-""““xma

e Gaur egun, sare sozialak beharrezkoak dira 3 '?
lagunak egiteko, edo lagunekin harremanetan r ,,,W *W‘j:;ﬂ
egoteko? i c o

e Nola konektatzen dira sare sozial horiekin ] 'k JQ:/}
(ordenagailuz, telefonoz...)? Noiz?

Zure azalpenezko testua idazterakoan kontuan eduki:
— Lehendabiziko paragrafoa zure azalpenaren sarrera edo aurkezpena
izango da.
— Hurrengo paragrafoetan gaia garatuko duzu.
— Amaitzeko konklusio bat idatzi.
— 150 hitz idatzi behar dituzu gutxienez.

AZALPENEZKO TESTUA: ZUZENTZEKO IRIZPIDEAK

3

4

5

KOMUNIKAZIO-EGOERARA

EGOKITZEA

(Gaitasun
soziolinguistikoa)

KOHERENTZIA ETA KOHESIOA

(Gaitasun Diskurtsiboa)

MORFOSINTAXIA
LEXIKOA, ORTOGRAFIA

(Gaitasun Linguistikoa)

29 hitz baino
gutxiago dituen
testua,

ez du zentzurik
edo dituen
ezaugarriengatik,
0s0 testu eskasa
da, ezin da
baloratu

Testuaren helburua:

Ez da azalpenezko testua.
Gaiarekiko lotura:

Testuak ez kontuan hartzen
eskatutako gaia. Ez du informaziorik
ematen edo ez dago garaturik.
Hizkuntza-erregistroa

Guztiz desegokia da. Lagunarteko
erregistroa nagusitzen da.
Objetibotasuna: subjektiboa da.

Testuaren helburua:

Testua ozta-ozta sailka daiteke azalpenezko
testutzat.

Gaiarekiko lotura:

Testuko datuak eta informazioa eskasak
dira, ez daude garaturik, eta ez dira gaiari
lotzen erabat. Informazio gutxi ekartzen du.
Hizkuntza-erregistroa

Erregistroa ez da egokia; ez -formala izan
liteke.

Objetibotasuna: ez da objetibotasuna
kontuan hartzen. 1. ps agertzen da justifikaty
gabe.

Testuaren helburua:

Testua azalpenezkoa da.

Gaiarekiko lotura:

Testuaren informazioa eta datuak, oro har,
gaiari lotzen zaizkio. Ematen duen
informazioa pertinentea da nolabait.
Hizkuntza-erregistroa

Erregistro formala da oro har.
Objetibotasuna: testuak objektibotasunare
asmoa erakusten du, nahiz eta iritziren bat
ageri. Gehienbat 3. ps. erabiltzen da.

Testuaren helburua:

Testua azalpenezkoa da.

Gaiarekiko lotura:

Informazio nahikoa ematen du, eta ondo
lotzen zaio gaiari. Informazio hori pertinenteg
da.

Hizkuntza-erregistroa

Testua erregistro formalean eta egokian
idatzita dago.

Objetibotasuna: testua objektiboa da oro
har. 3. ps. erabiltzen da. Iritziren bat ager
liteke, konklusioan bereziki, baina egoki
sartuta.

Testuaren helburua:
Testua azalpenezkoa da garbi.
Gaiarekiko lotura:

Informazio ugari dago eta esanguratsua. Oso ondqg

lotzen zaio gaiari.
Hizkuntza-erregistroa:
Testua erregistro formalean eta egokian idatzita
dago, hartzaileari egokituta eta testuingurua
kontuan izanda.

Objetibotasuna: testua objektiboa da eta 3. ps.
erabiltzen da.

Informazioaren progresioa eta
koherentzia

Informazioa urria eta errepikakorra
da. Testua oso laburra izan liteke.
Inkoherentziak agertzen dira. Testua
ez da ondo ulertzen.

Testuaren egitura:

Azalpenezko testuaren egitura ez da
nabaritzen edo 0so nahasia da.
Testuko ideiak edo atalak ez daude
antolatuta.

Testu antolatzaileak eta lokailuak
Ez dira antolatzailerik agertzen, edo
gaizki erabili dira.

Informazioaren progresioa eta
koherentzia:

Informazioak, oro har, ez du aurrera egiten,
errepikakorra baita. ldeiak ez daude modu
logikoan antolatuta. Testua akasduna edo
osatugabea da.

Testuaren egitura:

Azalpenezko testuaren egitura ozta-ozta du,
edo atalen bat faltan du (konklusioa
esaterako). Egitura hori nahasia izan
daiteke. Testua oro har, ez dago
paragrafoetan sailkaturik.

Testu antolatzaileak eta lokailuak
Oinarrizko antolatzaile gutxi agertzen dira,
eta batzuetan gaizki erabilita.

Informazioaren progresioa eta
koherentzia:

Informazioak, oro har, aurrera egiten du.
Ideiak eta datuak era logikoan antolatzen
dira. Testuak badu osotasuna.

Testuaren egitura:

Azalpenezko testuaren egitura du: sarrera,
garapena eta konklusioa. Testuko ideiak edo|
atalak oinarrizko era batean antolatuta
daude. Paragrafoak erabiltzen dira,

Testu antolatzaileak eta lokailuak
Oinarrizko antolatzaileak ageri dira eta
zenbait lokailu.

Informazioaren progresioa eta
koherentzia:

Informazioak aurrera egiten du era egokian;
ideiak eta datuak era logikoan daude
antolatuta, inkoherentziarik gabe.

Ideiak ez dira errepikatzen eta informazio
berria agertzen da. Testuak osotasuna du.
Testuaren egitura:

Azalpenezko testuen egitura garbi
antzematen da: sarrera, ideien garapena eta
konklusioa.

Testuko ideiak edo atalak paragrafotan
antolatuta daude. Izenburua izan dezake.
Testu antolatzaileak eta lokailuak

Testu antolatzaile eta lokailu batzuk ageri
dira.

Informazioaren progresioa eta koherentzia:
Informazioak aurrera egiten du oso era egokian;
ideiak eta datuak ez dira errepikatzen, beraz,
informazio berria eta esanguratsua agertzen da.
Informazioan inkoherentziarik ez dago; era
logikoan eta hierarkizatuan dago antolatuta.
Testuak osotasuna du.

Testuaren egitura:

Azalpenezko testuen egitura agertzen da garbi:
sarrera, ideien garapena eta konklusioa. Eta
atalak garaturik daude.

Testuko ideiak edo atalak paragrafotan daude
antolatuta eta paragrafo bakoitzak ideia bat
garatzen du. Izenburua du.

Testu antolatzaileak eta lokailuak

Testuan antolatzaileak eta lokailuak ageri dira.

Morfosintaxia:

Mota guztietako akats
morfosintaktikoak egiten ditu
(deklinabidean, sintaxian...)
ulergarritasuna zailduz. Esaldi
bakunak edota amaitu gabekoak.
Lexikoa

Eskasa, zehaztugabea eta ez-egokia;|
0so lexiko pobrea. Hitzak
errepikatzen dira eta edozertarako
hitzak erabiltzen ditu. Akats lexikoak
daude eta erdarakadak ere bai.
Akats lexikoak egiten ditu.
Ortografia eta puntuazioa

Akats ortografiko eta puntuaziozko
asko; testua ulergaitza egiten da
zenbaitzuetan.

Morfosintaxia:

Akats morfosintaktiko agertzen dira sarritan.
Komunztadura eta gainontzeko arau
gramatikalekin akats nabarmenak daude.
Perpaus bakunak erabiltzen ditu.

Lexikoa

Ez da zehatza, pobrea baizik. Hitzak
errepikatzen dira eta edozertarakoak
erabiltzen ditu. Akats lexikoak daude.
Erdarakadak ager daitezke.

Ortografia eta puntuazioa

Akats ortografikoak ageri dira maiz, eta
puntuazio zeinu batzuk gaizki erabiltzen ditu|
(hitz larriak, komak eta puntuak,
parentesiak...)

Morfosintaxia:

Ez dago oinarrizko akats morfosintaktiko
askorik. Komunztadura eta gainontzeko arau|
gramatikalak betetzen ditu oro har.

Perpaus elkartu eta menpekoak erabiltzen
ditu.

Lexikoa

Egokia da eta gaiarekin lotuta dago. Ez
daude errepikapen askorik edo edozertarako|
hitzik ere. Erabilitako hitzak zuzenak dira.
Ortografia eta puntuazioa

Akats ortografiko gutxi ditu eta ez dira
oinarrizkoak. Puntuazio zeinuak nahiko
egoki erabiltzen ditu: hitz larriak, komak eta
puntuak, parentesiak...

Morfosintaxia:

la ez du akats morfosintaktikorik egiten.
Komunztadura eta gainontzeko arau
gramatikalak betetzen ditu.

Perpaus elkartu eta menpekoak erabiltzen
ditu, eta ondo oro har.

Lexikoa

Egokia eta anitza da, eta gaiarekin bat dator.|
Ez daude akats lexikorik edo arrunkeriarik.
Hitzaren bat errepikatuta egon arren, edo
edozertarako hitzak, sinonimoak ere
erabiltzen ditu.

Ortografia eta puntuazioa

Oso akats ortografiko gutxi ditu eta ongi
erabiltzen ditu puntuazio zeinuak.

Morfosintaxia:

Ez du akats morfosintaktikorik egiten.
Komunztadura eta arau gramatikalak ondo
betetzen ditu.

Perpausak erabiltzen anitza da.

Lexikoa

Hitz zehatzak eta egokiak erabiltzen ditu. Lexiko

aberatsa da hein batean. Teknizismoak ere erabil
ditzake (Tuenti, sarea...) Ez daude akats lexikorik,

edozertarako hitzik edo arrunkeriarik.

Sinonimoak eta hiperonimoak erabiltzen ditu modu|

kontzientean.

Ortografia eta puntuazioa

Ez du akats ortografiko larririk egiten. Ongi
erabiltzen ditu puntuazio zeinuak.

ERANSKINA: arau orientagarriak

HIZKUNTZA GAITASUNA: GRAMATIKA, ORTOGRAFIA, PUNTUAZIOA

Akatsen balorazioa gramatika arloan:
Datozen akatsak oinarrizkoak dira, hortaz, sistematikoki errepikatzen badira, akatsa
larria da:

” 13

Ergatiboa gaizki erabiltzea: “Ni esango dizut”, “Nik hasi naiz lanean”...

- Aditzaren komunztadura ez errespetatzea: “Gizonak ikusi dut”, “Liburu
batzuk erosi zuen”.

- Denbora-nahasketa handiak: “Etorriko bazina etxera joango gara’,
“Joango behar du”.

- Ordena oso gaizki jartzea: “Ez nahi du etorri”, “Daukat etxe bat

” o«

mendian”, “Alokatzeko baserria da gehiegi”.

Errakuntza morfosintaktiko bakan batzuk onargarriak badira ere, akats larriak
sistematikoki egiten baditu edo, sistematikoki izan gabe, puntu desberdinetan behin eta
berriz huts egiten badu, 2, 1 edo 0 mailetan kokatuko zaio.

Akatsen balorazioa ortografia arloan:

Ikasleek idazlanetan egiten dituzten akatsak era askotakoak izaten dira: batzuk munta
handikoak edo “larriak” eta beste batzuk ez hain larriak edo garrantzi gutxiagokoak.
Arinak ez dira kontuan izango (esaterako, teknizismo bat gaizki idatzita egon...)
Oinarrizko arau ortografiko eta maiztasun handiko hitzetan egiten direnak akats larritzat
hartuko dira. Maiztasun urriko hitzetan edo egitura sintaktiko konplexuago edo
bitxiagoetan egiten direnak ez dira normalean hain garrantzitsuak.

Ondokoan idazmenean behinik behin larritzat jotzen diren hainbat akats ematen dira,
adibide gisa:

- Erabilera handiko hitzetan egiten diren akatsak larriak dira beti, hala
nola aditz laguntzaile formetan S agertzea (“nais”...), tx, ts, tz
daramaten hitz ezagunak gaizki idaztea (“etzea”...)

- Aldiz, beste zenbait huts txikitzat joko dira: erabilera urriko hitzen
ortografia (“h”ak bereziki) edota gaztelaniak eragindako akatsak (m p
aurretik, v...)

- Letra larrien erabilera okerra.

Akatsak urriak eta ez larriak direnean 5, 4 edo 3 mailetan koka daiteke idazlana.
Kontuan izan akats berbera bakartzat kontatuko dela.
Akatsen balorazioa puntuazioan: Gutxienez, marka hauek agertu beharko lirateke:

- Paragrafoen amaieran puntu joan behar da, baita ideia bat duen esaldi
baten amaieran.

- Harridura eta galdera ikurra edo zeinua ipini behar dira, behar
direnean.

- Koma ohiko erabilpenean jarri behar da: zerrendetan, kontaketaren
haria eteten denean, aposizioetan...

- Erabiltzen direnean, ondo erabiltzea: komatxoak, parentesiak eta
gidoiak.

Kontuan eduki, akatsak oso ugariak ez direnean, 3. mailan ahal dela kokatu.

IDAZMENAREN EMAITZAK JASOTZEKO TXANTILOIA

IKASLEA:
DATA:

ADIERAZLEAK joJ1] 2 | 3 | 4 | 5

1. KOMUNIKAZIO-EGOERA EGOKITZEA (Gaitasun Soziolinguistikoa)

- Testuaren helburua / Gaiarekiko
lotura
- Hizkuntza -erregistroa

- Objektibotasuna gaiaren
garapenean

2. KOHERENTZIA ETA KOHESIOA (Gaitasun Diskurtsiboa)

- Informazioaren progresioa eta
koherentzia
- Testuaren egitura

- Testu antolatzaileak eta lokailuak

3. MORFOSINTAXIA, LEXIKOA, ORTOGRAFIA (Gaitasun Linguistikoa)

- Morfosintaxia
- Lexikoa

- Ortografia

HASIERAKO | ERDI MAILA
MAILA MAILA AURRERATUA

ADIBIDEAK

Ny AZALPENEZKO TESTUA

V' Helburua betetzen da.Erregistroa egokia da. Akatsa du objetibotasunean, zenbait kasutan 1. pertsona
erabiltzen baitu; horrek puntuazioa apaltzen dio.

v Informazioa esanguratsua da,eta aurrera egiten du. Koherentea da testua.

\' Oro har, ondo idatzita dago. Lokailuak ondo erabili ditu, ez daude akats nabarmenik eta lexikoa 0so

egokia da.

(ﬁ(\ AZALPENEZKO TESTUA

V' Testua ez da objektiboa eta erregistroa ere ez da 0so formala. Hori garrantzitsua da, azalpenezko
testuetan oinarrizkoa hain zuzen, horregatik ez du erabat helburua betetzen (nahiz eta azalpen bat eman
eta gaiarekin lotuta egon).

\' Testuko informazioa aurrera egiten du, errepikapenak agertzen badira ere. Sarrera eta konklusioa
agertzen dira, eta ideiak paragrafoetan daude azalduta. Lokailu egokiak ageri dira (“Lehenik eta behin”,
“Beraz”...)

\ Egoki dago idatzita. Nolanahi ere, akats morfosintaktikoren bat agertu da (ikusi, esaterako, azkeneko
esaldia). Hiztegia, aberats samarra da.

V' Helburua betetzen da. Azalpenezko testua da, nahiz eta bere aburua ere sartu. 2. pertsona lar
erabiltzen du, eta horrek eragina du erregistroan (ez formala). Gaia ondo garatzen da.

V' Ideiak eta datuak ondo samar daude antolatuta, nahiz eta baten bat errepikatu. Testua paragrafoetan
antolatuta dago; sarrera eta konklusioa dago. Testuak izenburua dauka.

V' Ez daude akats larririk. Puntuazioa ondo dago.

\' Azalpenezko testua bada ere, eta gaiari loturik badago egon, erregistroa ez da oso formala, eta ez da
objetibotasunaren xedea betetzen (“Nik...” batez hasten da eta 1. pertsona erabiltzen du).

V' Ideiak eta datuak egokiak izan arren, errepikatzen dira; informazioa ez da 0so pertinentea,
subjektiboa izan ere, eta ez dago 0so ondo antolaturik. Nolanahi ere, gutxieneko koherentzia eta
kohesioa gordetzen dira. Lokailuak agertu arren, batzuk gaizki erabili dira (ere bai, eta...)

V' Sintaxia 0so oinarrizkoa da. Hiztegia eskasa; hitzak errepikatzen dira (harremanak, txarra, ere...)
Akats ortografiko eta gramatikal batzuk agertzen dira.

V' Helburua ozta-ozta betetzen da. Azalpenezko testua izan arren, eta gaiari nolabait eutsi, erregistroa
ez da egokia. Informazioa urria da.

V' Ideiak eta datuak sakabanatuta agertzen dira; ez dago osotasunik. Testua ez da ondo ulertzen.

\ Akats asko daude, morfosintaxian bereziki, eta baita ortografian ere. Horren ondorioz,
ulergarritasuna eragozten da. Lexikoa eskasa da.

v Helburua nekez betetzen da, nahiz eta, azken finean, azalpenezko testua izan. Erregistroa ez da
formala, eta ez da objetibotasunaren xedea betetzen (ikusi bukaera).

V' Ideiak eta datuak nahasiak agertzen dira; zenbaitetan ez dira ulertzen. Testua ez da 0so koherentea.
Ez dago kohesio handirik. Osotasuna galdu da.

v Akats gramatikal ortografikoak eta sintaktikoak daude, ulergarritasuna eragozteraino. Hiztegia urria
da eta akasduna da; erdarakadak daude.

